
PERLEMBAGAAN NEGARA BRUNEI DARUSSALAM 
(Perintah di bawah bab 83(3J) 

PERINTAH DARURAT 
(KANUN HUKUMAN JENAYAH) (PINDAANJ, 1998 

Pada menjalankan kuasa-kuasa yang diberikan oleh ceraian (3) bah 
83 dari Perlembagaan Negara Brunei Darussalam, maka Kebawah Duli 
Yang Maha Mulia Paduka Seri Baginda Sultan dan Yang Di-Pertuan 
dengan ini membuat Perintah yang berikut 

1. Perintah ini boleh digelar sebagai Perintah Darurat (Kanun Hukuman 
Jenayah) !Pindaanj, 1998. 

2. Kanun Hukuman Jenayah adalah dipinda dengan memasukkan 
sejurus selepas bah 277 bah 277 A baru yang berikut -

"Kesalahan­
kesalahan yang 
berpunca dari 
a pi. 

277A. (1} Dengan tidak menghiraukan sebarang undang­
undang bertulis lain, mana-mana orang yang di mana-mana 
tempat terbuka dan dalam suatu tempoh yang ditetapkan 
dengan sengaja atau dengan cuai menyalakan atau mem­
biarkan sebarang api atau melakukan sebarang perbuatan 
berkenaan dengan sebarang api dan, tertakluk kepada 
ceraian [3), mana-mana pemilik berdaftar dan mana-mana 
penghuni sebarang tempat terbuka di mana dalam suatu 
tempoh yang ditetapkan mana-mana orang dengan sengaja 
atau dengan cuai menyalakan atau membiarkan sebarang 
api atau melakukan sebarang perbuatan berkenaan dengan 
sebarang api, adalah melakukan suatu kesalahan dan 
hendaklah apabila sabit kesalahan dikenakan suatu denda 
yang tidak melebihi dari $100,000. 

(2) Dengan tidak menghiraukan sebarang undang­
undang bertulis lain, mana-mana orang yang di mana-mana 
tempat dan dalam suatu tempoh yang ditetapkan dengan 
sengaja atau dengan cuai menyalakan atau membiarkan 
sebarang api atau melakukan sebarang perbuatan 
berkenaan dengan sebarang api dan, tertakluk kepada 
ceraian (3), mana-mana pemilik berdaftar dan mana-mana 
penghuni sebarang tempat di mana dalam suatu tempoh 
yang ditetapkan mana-mana orang dengan sengaja atau 
dengan cuai menyalakan atau membiarkan sebarang api 
atau melakukan sebarang perbuatan berkenaan dengan 
sebarang api, dengan cara -

{a) yang boleh membahayakan atau mungkin 
membahayakan nyawa manusia sehingga 
mendatangkan kemusnahan atau ke­
rosakan kepada sebarang harta, atau men­
datangkan sebarang kecederaan, gangguan 
atau halangan kepada ; atau 

(b) yang boleh mengotorkan udara sehingga 
menjadikannya berbahaya kepada ke­
sihatan orang ramai atau mana-mana 
golongan orang ramai atau mana-mana 
orang yang mungkin mempunyai akses 
untuk menggunakan sebarang hak awam, 

adalah melakukan suatu kesalahan dan hendaklah apabila 
sabit kesalahan dikenakan suatu denda, dihukum penjara 
tidak melebihi dari 5 tahun atau kedua-duanya sekali. 

13) Mana-mana pemilik berdaftar atau penghuni 
itu tidak melakukan suatu kesalahan di bawah ceraian­
ceraian ( 1 J atau (2) jika dia membuktikan sehingga memuas­
kan hati mahkamah bahawa-

Ia) kesalahan itu dilakukan tanpa penge­
tahuan, persetujuan atau pembiarannya 
dan tidak bersebab dari sebarang per­
buatan atau keingkaran di pihaknya ; atau 

(b) dia cuba menghalang berlakunya ke­
salahan itu. 

(4) Dalam bab ini-

"Menteri" bermakna Menteri yang dilantik 
oleh Kebawah Duli Yang Maha Mulia Paduka 
Seri Baginda Sultan dan Yang Di-Pertuan 
sebagai Menteri yang bertanggungjawab bagi 
perkara-perkara alam sekitar; 

"penghuni" bermakna orang yang menghuni 
tempat atau tempat-tempat terbuka, atau yang 
menjaga, mengurus atau mengawalnya sama 
ada atas tanggungannya sendiri atau sebagai 
wakil orang lain, dan termasuk seseorang 
penyewa atau orang tumpangan ; 

Pindaan 
bah 278. 

Pindaan 
bab 285. 

''tempoh yang ditetapkan'' bermakna 
sebarang tempoh yang bermula pada suatu 
tarikh yang mungkin diisytiharkan oleh 
Menteri dengan perintah yang disiarkan dalam 
Warta Kerajaan sebagai tarikh bermulanya, 
dan berakhir pada suatu tarikh yang mungkin 
diisytiharkan demikian sebagai tarikh tamat­
nya, tempoh yang ditetapkan bagi maksud bah 
ini.". 

3. Bah 278 dari Kanun Hukuman Jenayah adalah dipinda dengan 
memotong "$2,000" dan menggantikannya dengan "$100,000". 

4. Bah 285 dari Kanun Hukuman Jenayah adalah dipinda dengan 
memotong "which may extend to $4,000,". 

Diperbuat pada hari ini 25 haribulan Zulkaedah, Tahun Hijrah 1418 
bersamaan dengan 24 haribulan Mac, Tahun Masihi 1998 di Istana Nurul 
Iman Beta, Bandar Seri Begawan, Negara Brunei Darussalam. 

KEBAWAH DULl YANG MAHA MULIA 
PADUKA SERI BAGINDA SULTAN DAN YANG DI-PERTUAN 

NEGARA BRUNEI DARUSSALAM 

